ՀԻՄՆԱՎՈՐՈՒՄ
[bookmark: _GoBack]«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2023 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ, ՓՈՓՈԽՈՒԹՅՈՒՆՆԵՐ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2022 ԹՎԱԿԱՆԻ ԴԵԿՏԵՄԲԵՐԻ 29-Ի N 2111-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ԵՎ ԳՈՒՅՔԸ  ՆՎԻՐԱՏՎՈՒԹՅԱՆ ԿԱՐԳՈՎ ՀԱՆՁՆԵԼՈՒ ՄԱՍԻՆ
1.  Ընթացիկ իրավիճակը և իրավական ակտի ընդունման անհրաժեշտությունը. 
«Հիվանդությունների կանխարգելման և վերահսկման ծրագրի լրացուցիչ ֆինանսավորում» թիվ 9202-ԱՄ վարկային ծրագրի (այսուհետ՝ Վարկային ծրագիր) իրականացման նպատակով 2021 թվականի փետրվարի 18-ին Հայաստանի Հանրապետության և Վերակառուցման և զարգացման միջազգային բանկի միջև ստորագրվել է ֆինանսավորման Համաձայնագիր, որն ուժի մեջ է մտել 2021 թվականի հունիսի 14-ին, ծրագրի արժեքը կազմում է 7.4 մլն ԱՄՆ դոլար։
Ֆինանսավորման Համաձայնագրի շրջանակներում նախատեսվում է իրականացնել ՀՀ Վայոց Ձորի նոր հիվանդանոցի շենքի կառուցման  շինարարական աշխատանքները։
Բացի այդ, ՀՀ կառավարության 2021 թվականի օգոստոսի 18-ի՝ «Հայաստանի Հանրապետության կառավարության ծրագրի մասին N 1363-Ա որոշմամբ հաստատված Հայաստանի Հանրապետության կառավարության 2021-2026թթ  ծրագրի շրջանակներում «4.5 Առողջապահություն» մասի` մարզերի համաչափ զարգացման համատեքստում նախատեսվում է մարզային բժշկական կազմակերպությունների արդիականացում, ինչպես նաև շենքային պայմանների բարելավում։
Հնգամյա ծրագրի շրջանակներում նախատեսված է առնվազն հիսուն բժշկական կազմակերպությունների կառուցում և վերակառուցում, որոնց թվում է նաև «Թալինի բժշկական կենտրոն փակ բաժնետիրական ընկերությունը։
Կառավարության որդեգրած քաղաքականությանը համահունչ բոլոր կառուցվող և վերակառուցվող բժշկական կազմակերպությունները հագեցվելու են անհրաժեշտ բժշկական սարքավորումներով, գույքով, այդ թվում նաև կահույքով։
ՀՀ Վայոց Ձորի նոր մարզային հիվանդանոցը և «Թալինի բժշկական կենտրոնը բժշկական սարքավորումներով, գույքով, այդ թվում նաև կահույքով հագեցնելու համար անհրաժեշտ է 1,098,049.82 հազար ՀՀ դրամ։ 
Այդ նպատակով, Առողջապահության նախարարության կողմից կազմակերպվել են գնման ընթացակարգեր` «Գնումների մասին» ՀՀ օրենքի 15-րդ հոդվածի 6-րդ մասի պահանջներին համապատասխան` «ՀՀ ԱՆ ԷԱՃԱՊՁԲ-2023/32», «ՀՀ ԱՆ ԷԱՃԱՊՁԲ-2023/33», «ՀՀ ԱՆ ԷԱՃԱՊՁԲ-2023/34», «ՀՀ ԱՆ ԷԱՃԱՊՁԲ-2023/35», «ՀՀ ԱՆ ԷԱՃԱՊՁԲ-2023/36», «ՀՀ ԱՆ ԳՀԱՊՁԲ-2023/42», «ՀՀ ԱՆ ԳՀԱՇՁԲ-2023/8» ծածկագրերով: Արդյունքում կնքվել են պայմանագրեր, որոնց համար պետք են նախատեսել համապատասխան ֆինանսական միջոցներ: «Թալինի բժշկական կենտրոն» ՓԲԸ-ի կարիքների համար անհրաժեշտ ապրանքների ձեռքբերման համար հայտարարվել են գնման ընթացակարգեր` «Գնումների մասին» ՀՀ օրենքի 15-րդ հոդվածի 6-րդ մասի պահանջներին համապատասխան` «ՀՀ ԱՆ ԷԱՃԱՊՁԲ-2023/44»,  «ՀՀ ԱՆ ԷԱՃԱՊՁԲ-2023/45», «ՀՀ ԱՆ ԷԱՃԱՊՁԲ-2023/46», «ՀՀ ԱՆ ԷԱՃԱՊՁԲ-2023/47» ծածկագրերով: Վերջիններիս մասով գնման ընթացակարգերը ընթացքի մեջ են: Ընդ որում, Նախագծով վերջիններիս մասով ֆինանսական միջոցները նախատեսվում են նախահաշվային գներից ելնելով:    
2. Ակնկալվող արդյունքը․
	ՀՀ Կառավարության 2021 թվականի նոյեմբերի 18-ի «Հայաստանի Հանրապետության կառավարության 2021-2026 թվականների գործունեության միջոցառումների ծրագիրը հաստատելու մասին» թիվ 1902-Լ որոշման «Առողջապահության նախարարություն» բաժնի միջոցառումների ժամանակին և պատշաճ կատարման ապահովում: ՀՀ Վայոց Ձորի նոր մարզային հիվանդանոցը և «Թալինի բժշկական կենտրոնի նոր շենքերի կառուցման աշխատանքներն ավարտելուց հետո անհրաժեշտ է բժշկական սարքավորումներով և բժշկական կահույքով  հագեցում, ինչը հնարավորություն կստեղծի Վայոց Ձորի մարզի և Թալինիի տարածաշրջանի բնակիչների համար ապահովել բարձրորակ հասանելի և մատչելի բժշկական ծառայությունների մատուցում: 
3. Իրավական ակտի նախագիծը մշակող պատասխանատու մարմինը.
Նախագիծը մշակվել է Հայաստանի Հանրապետության առողջապահության նախարարության ֆինանսատնտեսագիտական վարչության աշխատակիցների կողմից։
4. Պետական բյուջեի եկամուտներում և ծախսերում սպասվելիք փոփոխությունների մասին. 
Նախագծի ընդունմամբ Հայաստանի Հանրապետության պետական բյուջեում եկամուտների և ծախսերի ավելացում կամ նվազեցում չի նախատեսվում։
5. ՀՀ կառավարության որոշման նախագծի ընդունման կապակցությամբ այլ իրավական ակտերում փոփոխություններ և լրացումներ կատարելու վերաբերյալ.
Նախագծի ընդունմամբ այլ իրավական ակտերում փոփոխություններ և/կամ լրացումներ կատարելու անհրաժեշտություն չկա։
Նախագծի մշակման համար կիրառված իրավական ակտերն են` «Հայաստանի Հանրապետության 2023 թվականի պետական բյուջեի մասին» օրենքը և Հայաստանի Հանրապետության կառավարության 2022 թվականի դեկտեմբերի 29-ի «Հայաստանի Հանրապետության 2023 թվականի պետական բյուջեի կատարումն ապահովող միջոցառումների մասին» N 2111-Ն որոշումը:
6. Կապը  ռազմավարական փաստաթղթերի հետ. Հայաստանի վերափոխման ռազմավարություն 2050, կառավարության 2021-2026թթ, ծրագիր, ոլորտային և /կամ այլ ռազմավարություններ.
Ներկայացված նախագիծը բխում է ՀՀ կառավարության  2021 թվականի օգոստոսի 18-ի N 1363-Ա որոշմամբ հաստատված ՀՀ կառավարության 2021-2026թթ ծրագրի, «4.5 Առողջապահություն» մասի, ինչպես նաև ՀՀ Կառավարության 2021 թվականի նոյեմբերի 18-ի «Հայաստանի Հանրապետության կառավարության 2021-2026 թվականների գործունեության միջոցառումների ծրագիրը հաստատելու մասին» թիվ 1902-Լ որոշման «Առողջապահության նախարարություն» բաժնի դրույթներից, մասնավորապես առողջապահական կազմակերպությունների շենքային պայմանների բարելավում, անհրաժեշտ գույքով, սարքավորումներով հագեցվածություն: 
 
